
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐ ᓴ ᒐ ᒃ ᓴ ᑦ 
 

ᑲᑎᒪᔨᕋᓛᖑᐃᓐᓇᖅᑐᑦ ᓇᓗᓇᐃᖅᓯᕗᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓗᑎᒃ 

ᓈᓚᖕᓂᖃᕐᓂᐊᕐᓂᕐᒥᖕᓂᒃ ᐅᑭᐊᒃᓵᖑᓕᖅᐸᑦ 2015-ᒥ 

 
ᐃᖃᓗᐃᑦ, ᓄᓇᕗᑦ (ᔫᓂ 9, 2015) - ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖑᐃᓐᓇᖅᑐᖁᑎᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐅᓪᓗᒥ ᓇᓗᓇᐃᖅᓯᕗᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓗᑎᒃ ᓈᓚᖕᓂᖃᕐᓂᐊᕐᓂᕐᒥᖕᓂᒃ 

ᐅᑭᐊᒃᓵᖑᓕᖅᐸᑦ 2015-ᒥ. 

 

ᓯᑎᐱᕆ 21-ᒥᑦ 29-ᖑᕋᓱᐊᕐᓂᖓᓄᑦ 2015-ᒥ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐃᑦ, ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᒃ ᑯᐊᐳᕇᓴᖓᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᖓᑦ ᑲᑎᒪᔨᕋᓛᑦ ᓵᖓᓐᓃᓐᓂᐊᖅᑐᑦ ᓄᑕᐅᓂᖅᐹᓂᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᐊᒻᒪ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᑲᑎᒪᔾᔪᑎᖃᕐᓗᑎᒃ.  ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᑎᑎᕋᕐᕕᐊ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᑎᒪᔨᕋᓛᑦ ᓵᖓᓐᓃᓐᓂᐊᕐᒥᔪᑦ ᓄᕕᐱᕆ 23-ᒥᑦ 

27-ᖑᕋᓱᖕᓂᖓᓄᑦ, 2015-ᒥ. 

 

“ᓄᓇᕗᑦ ᒐᕙᒪᒃᑯᖏᑦᑕ 2015-2016 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ $7.5 ᒥᓕᐊᓐᓂᒃ ᑖᒃᑯᓄᖓ 

ᑎᒥᓐᖑᖅᑎᑕᐅᓯᒪᔪᓄᑦ ᐊᑐᖅᑐᒃᓴᓂᒃ,” ᑕᐃᒪᓐᓇ ᐅᖃᖅᐳᖅ ᐃᒃᓯᕙᐅᑕᖓᑦ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓕᖕᒧᑦ.  “ᑲᑎᒪᔨᕋᓛᑦ ᓈᓚᖕᓂᕆᓂᐊᖅᑕᖏᑦ ᓯᕗᓪᓕᖅᐹᑦᑎᐊᖑᕗᑦ ᖃᐃᖁᔨᓪᓗᑎᒃ ᑖᒃᑯᓂᖓ 

ᑎᒥᓐᖑᖅᑎᑕᐅᓯᒪᔪᓂᒃ ᐅᓂᒃᑳᕈᓐᓇᕐᓂᐊᕐᒪᑕ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᑕᖅᑲᒃᑯᐊ ᓵᖓᓐᓂ, 

ᐅᓂᒃᑲᐅᓯᖃᕐᓗᑎᒃ ᑮᓇᐅᔭᖅᑐᕈᑎᕕᓂᕐᒥᓂᒃ, ᖃᓄᐃᓕᐅᖃᑦᑕᓚᐅᕐᓂᕕᓂᕐᒥᓂᒃ ᐊᒻᒪ ᐱᒋᐊᖅᑎᓯᒪᔭᕕᓂᕐᒥᓂᒃ.” 

 

ᑲᑎᒪᔨᕋᓛᑦ ᓈᓚᖕᓂᖃᓕᕈᑎᒃ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓃᓐᓂᐊᖅᑐᑦ ᐊᒻᒪ ᑕᖅᑲᒃᑯᓄᖓ ᒪᑐᐃᖓᓂᐊᖅᖢᑎᒃ 

ᑕᑯᓐᓇᖃᑕᐅᔪᒪᔪᓄᑦ.  ᓈᓚᖕᓂᖃᓕᖅᐸᑕ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᓂᐊᖅᑐᑦ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ 

(ᓇᓗᓇᐃᒃᑯᑖ 513) ᐊᒻᒪ ᓵᒃᑯᑦ (ᓇᓗᓇᐃᒃᑯᑖ 289) - ᓄᑕᐅᓐᖏᑦᑐᒃᑯᑦ / ᓇᓗᓇᐃᒃᑯᑖ 489 - ᓄᑖᒃᑯᑦ). 

 

ᓯᑎᐱᕆ 2015 ᐱᒋᐊᖅᐸᑦ ᓇᓗᓇᐃᖅᓯᓂᐊᖅᑐᑦ ᓇᓕᐊᒃᑯᑦ ᑕᑯᒃᓴᐅᓂᐊᕐᒪᖔᖏᑦ ᑕᓚᕖᓴᒃᑯᑦ ᐊᒻᒪ ᓈᓚᐅᑎᒃᑯᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᐅᖄᓚᐅᑖ: (867) 975-5000 

GHickes@assembly.nu.ca 

 


